
Sidang  

Editorial Pengarah

Dengan nama Allah Yang Maha Pemurah Lagi Maha 

Mengasihani.

Alhamdulillah, setinggi-tinggi kesyukuran dirafakkan ke 

hadrat Allah SWT di atas segala nikmat, taufik dan 

hidayahNya. Selawat dan salam buat junjungan besar Nabi 

Muhammad SAW, pembawa rahmat ke seluruh alam, 

seterusnya kepada kaum keluarga serta para sahabat 

Baginda.  

Pertamanya saya bersyukur kerana penerbitan Makalah 

Edisi Ke-7 ini dapat disempurnakan bagi meneruskan legasi 

informasi dan perkongsian ilmu melalui tinta warga Pusat 

Islam. 

Makalah Edisi Ke-7 ini memaparkan beberapa ruangan 

merangkumi aktiviti-aktiviti, berita, artikel memperlihatkan 

peranan dan fungsi Pusat Islam khususnya dalam konteks 

pembangunan kerohanian, keilmuan dan kebajikan bagi 

bersama-sama memacu kecemerlangan Universiti 

melibatkan pelajar, staf dan juga komuniti.

Tahun 2022 merupakan tahun ketiga kita mengharungi 

kehidupan dalam suasana norma baharu yang menuntut 

perubahan dan penyesuaian dalam banyak aspek 

kehidupan. Perjuangan dakwah dan gerakan islah perlu 

diteruskan. Pusat Islam tidak terkecuali dalam melaksanakan 

pelbagai program dan aktiviti agar terus relevan dengan 

keperluan serta keadaan semasa yang berlaku walaupun 

dalam keterbatasan dan kekangan yang dihadapi. Kreativiti 

dan inovasi menjadi elemen penting dalam melaksanakan 

apa jua tanggungjawab. Apa yang pasti norma baharu 

semakin serasi dan tidak menghalang segala usaha yang 

dirancang. Meskipun wujud hambatan dan kekurangan 

tertentu namun telah memberi pengajaran untuk terus 

membuat penambahbaikan agar terus relevan dalam arus 

perdana yang berkembang.   

Sekalung penghargaan dan terima kasih kepada sidang 

editorial yang bertungkus lumus menyiapkan Makalah Edisi 

Ke-7 ini, mudah-mudahan segala usaha yang dicurahkan 

dapat dimanfaatkan oleh pembaca dan mendapat keberkatan 

dari Allah SWT. 

Sekian, wasalam.

Prof. Madya Dr. Mohd Zain Bin Mubarak

Alhamdulillah dengan rahmat dan izin Allah 

S.W.T, Pusat Islam Universiti Malaysia 

Kelantan (UMK) sekali lagi dapat menerbitkan 

Makalah bagi Edisi ke-7 (Januari-Disember 

2022). 

Makalah keluaran kali ini menyajikan pelbagai 

maklumat berkaitan info dan program-program 

yang telah dianjurkan oleh Pusat Islam UMK 

bagi bulan Januari hingga Disember 2022. Di 

samping itu, makalah ini juga diisi dengan tiga 

artikel ilmiah yang menyentuh berkaitan dengan 

Refleksi Covid-19, Waqaf sebagai Medium 

untuk Memerangi Ketidaksamaan dan 

Melancarkan Pembangunan Ekonomi Pasca 

Pandemik Covid-19 serta Celik Kewangan: 

Pendekatan kepada Asnaf dalam Merancang 

dan Menguruskan Kewangan.  

Setinggi penghargaan dan ucapan terima kasih 

kepada sidang editorial Pusat Islam khususnya 

dan semua staf Pusat Islam UMK amnya yang 

telah banyak membantu dalam proses 

menerbitkan makalah kali ini. 

Akhir kalam, semoga makalah ini dapat 

dijadikan salah satu bukti usaha dan kejayaan 

Pusat Islam UMK dalam melaksanakan 

program-program pembangunan insan dan 

kerohanian, kebajikan serta kemasyarakatan 

kepada staf, pelajar dan komuniti setempat 

sepanjang tahun 2022. Saya mewakili Pusat 

Islam UMK mengalu-alukan sebarang cadangan 

untuk penambahbaikan perkhidmatan yang 

ditawarkan oleh pihak kami. Semoga segala 

sumbangan yang diberikan samada secara 

langsung atau tidak langsung akan mendapat 

ganjaran daripada Allah S.W.T.

Sekian, wasalam.

Ainul Kauthar Karim

Isi Kandungan

Ketua

Ustazah  Ainul  Kauthar  binti Karim

Tinta
Editor

Pada 10 Mac 2023, Universiti  Malaysia Kelantan  (UMK) melalui Pusat Islam UMK 

dengan kerjasama Kampus Kesihatan Universiti Sains Malaysia (USM)  dan 

Universiti Teknologi Malaysia (UTM) telah bersama-sama turun padang bagi 

menjayakan Misi Bantuan Banjir Pantai Timur di  Rantau Panjang, Kelantan.

Misi bantuan  ini dimulakan dengan penyampaian barangan keperluan dapur kepada 

400 penduduk kampung di  Kampung Pusu Sireh, Kampung Gual Tok Deh, 

Kampung Banggol Kulim, Kampung Padang Bukit, Kampung Gual Nibong, Kampung 

Kubang Rambutan, Kampung Kok Batu dan Kampung Kubang Tersang.

Pengarah Pusat Islam UMK, Prof. Madya Dr.Mohd Zain Mubarak berkata, selain 

barang keperluan turut diagihkan telekung solat, sejadah, kain pelikat, baju, tilam 

bantal dan Al-Quran kepada keluarga yang terjejas berikutan banjir pada Februari 

lalu.

UMK-USM-UTM
PASCA BANJIR PANTAI TIMUR 

"Alhamdullilah, program hari ini berjaya mencapai objektifnya dan diharap dengan 

sumbangan ini dapat meringankan beban mangsa yang terkesan banjir kerana 

kebanyakan kediaman mereka ditenggelami air serta banyak barang berharga 

musnah dan rosak akibat ditenggelami air.

"Sumbangan ini juga tertumpu kepada sebahagian penduduk yang masih belum 

menerima sebarang bantuan banjir kerana lokasi mereka yang agak jauh dan 

kebanyakan mereka terputus hubungan.

"Kita juga mensasarkan kepada mangsa-mangsa yang betul terkesan dan terjejas 

teruk berikutan banjir yang melibatkan masyarakat sekitar Rantau Panjang termasuk 

staf UMK," katanya pada Misi Bantuan Banjir Pantai Timur 2022 Sinergi Pusat Islam 

UMK-USM-UTM di Masjid  (Surau) Raudhatul Quran, Lubuk Setol, Rantau Panjang.

Turut hadir, Ketua Unit Zakat dan Kebajikan Pusat Islam USM, En. Asheef Barkhia 

Yahya dan Pegawai Hal Ehwal Islam, Pusat Islam UTM, Pn. Rahmawatulhusna 

Sokhipul Hadi.

ISLAM sebagai suatu cara hidup merupakan 

ajaran sempurna dan petunjuk yang lengkap 

merangkumi seluruh aspek kejadian alam, 

termasuk makhluk manusia bermula 

daripada kehidupan dunia yang sementara 

sehingga kehidupan akhirat yang kekal 

abadi. Justeru, menjadi tanda kebesaran 

Allah SWT yang Maha Bijaksana dan Maha 

Adil dengan menetapkan peraturan kepada 

manusia melalui perlembagaan dan undang-

undang yang menjadi petunjuk dan 

sempadan sepanjang perjalanan hidup bagi 

mengawal kejadian alam agar mengikut 

peranan dan fitrah masing-masing.

Sekiranya manusia yang berakal dan 

berilmu itu patuh kepada petunjuk, 

sempadan dan ketetapan daripada Allah 

Pencipta Alam, nescaya akan memberikan 

keadaan yang lebih baik kepada mereka, 

alam sekeliling dan makhluk lain. Syaratnya 

ialah manusia mesti berperanan mengikut 

hikmah yang menjadi ketetapan Allah SWT. 

Firman Allah SWT dalam surah al-Baqarah 

ayat 155-157 yang bermaksud;

ñDan sungguh akan Kami berikan cubaan 

kepadamu, dengan sedikit ketakutan, 

kelaparan, kekurangan harta, jiwa dan buah-

buahan. Dan berikanlah berita gembira 

kepada orang-orang yang sabar. (Iaitu) 

orang-orang yang apabila ditimpa musibah, 

mereka mengucapkan: ñSesungguhnya kami 

adalah kepunyaan Allah dan kepada Allah 

jualah kami kembali.ò Mereka itulah yang 

mendapat keberkatan yang sempurna dan 

rahmat dari Tuhan mereka dan mereka 

itulah orang-orang yang mendapat petunjukò

Maka di sebalik setiap bencana dan 

musibah yang berlaku, manusia perlu 

bermuhasabah terhadap tindakan mereka 

sendiri, apabila mereka rakus mengikut 

hawa nafsu sehingga melanggar sempadan 

ketetapan Allah SWT. 

Perbuatan yang mempunyai agenda 

bersifat peribadi dan kepentingan tertentu 

menyebabkan kerosakan diri mereka dan 

bumi tempat mereka berpijak dan segala 

makhluk yang hidup padanya. Islam 

mengajar penganutnya supaya melakukan 

muhasabah diri, keluarga dan masyarakat 

supaya kembali kepada Allah SWT 

dengan bertaubat dan melakukan islah 

(pembaikan) dalam segenap aspek 

kehidupan. Dalam masa yang sama, 

manusia dituntut mencari jalan dengan 

menggunakan akal, ilmu dan pengalaman 

yang dikurniakan oleh Allah SWT, supaya 

kita mendapat mengharungi ujianNya 

dengan pendekatan yang terbaik dan 

harmonis. 

Islam ada petunjuk sendiri dalam 

menghadapi wabak, contohnya wabak 

taun dan wabak lain seperti COVID-19 

yang melanda hari ini. Pendekatan Islam 

dalam menghadapi wabak melalui proses 

mencegah dan merawat dengan 

berkerjasama dan tolong-menolong yang 

termasuk dalam perkara kebajikan yang 

diberikan pahala. Ini berpandukan kepada 

firman Allah SWT dalam surah al-Maôidah 

ayat kedua yang bermaksud; 

ñTolong-menolong dalam perkara kebajikan 

dan taqwa, jangan bertolong-menolong dalam 

perkara dosa dan permusuhan.ò 

Pencegahan dan rawatan bagi 

menghadapi pandemik COVID-19 yang 

masih menghantui seluruh masyarakat 

dunia ini telah dilaksanakan oleh kerajaan 

dan pelbagai agensi berkaitan 

memerlukan kefahaman serta kerjasama 

sepenuhnya oleh setiap lapis masyarakat. 

Pendekatan Islam dalam hal ini jelas 

melalui nas al-Quran dan sunnah 

Rasulullah SAW yang akan dinaytakan 

selepas ini.

Pencegahan dan Rawatan

Pertama: Membatasi pergerakan supaya 

menghalang daripada merebak.

Mereka yang berada dalam Kawasan 

wabak ditahan daripada keluar. Mereka 

yang berada di luar  kawasan tidak 

dibenarkan masuk. Sabda Rasulullah 

SAW yang bermaksud:

COVID-19
Oleh : Mohd Zain Mubarak

REFLEKSI 
COVID-19
REFLEKSI 

ñApabila kamu mendengar berita 

berlakunya wabak, jangan kamu pergi ke 

negeri itu dan apabila kamu berada di 

kawasan wabak jangan kamu bergegas 

keluar daripadanya.ò 

                     (Riwayat Bukhari dan Muslim)

ñApabila kamu mendengar berita 

berlakunya wabak, jangan kamu pergi ke 

negeri itu dan apabila kamu berada di 

kawasan wabak jangan kamu bergegas 

keluar daripadanya.ò 

                     (Riwayat Bukhari dan Muslim)

Kedua: Beriman kepada qadaô dan qadar 

dengan penuh kesabaran setelah 

berikhtiar.

Allah SWT menceritakan perihal kaum 

Yahudi yang tidak bersabar menghadapi 

ujian wabak, lalu melanggar petunjuk Allah 

SWT yang melarang mereka daripada 

keluar. FIrman Allah SWT dalam surah al-

Baqarah ayat 243 yang bermaksud;

ñApakah kamu tidak memperhatikan orang-

orang yang keluar dari kampung halaman 

mereka, sedang mereka beribu-ribu 

(jumlahnya) kerana takutkan mati; maka 

Allah berfirman kepada mereka: ñMatilah 

kamuò, kemudian Allah menghidupkan 

mereka. Sesungguhnya Allah mempunyai 

kurnia terhadap manusia tetatpi 

kebanyakan manusia tidak bersyukur .

Rasulullah SAW menasihati umatnya 

sebagaimana sabda Baginda yang 

bermaksud:

ñWabak adalah azab yang diturunkan oleh 

Allah SWT kepada sesiapa yang 

dikehendaki-Nya dan Allah menjadikannya 

sebagai rahmat kepada orang-orang yang 

beriman (supaya sedar dan bertaubat). 

Tiadalah seseorang yang berada dalam 

keadaan berlakunya wabak, lalu dia 

bersabar dan percaya kepada Allah 

bahawa musibah itu diketahuinya adalah 

ketentuan Allah melainkan diberikan 

kepadanya kelebihan syahid.ò [Riwayat 

Bukhari]

Ketiga: Pelbagai cara dan pendekatan 

melawan penyakit/wabak 

Tamadun Islam telah banyak menyumbang 

kepada sains teknologi pada abad ke 14 

sehingga ke 18 melalui penciptaan dalam 

pelbagai bidang termasuklah ilmu 

perubatan. Selain tokoh-tokoh seperti Ibnu 

Sina, al-Biruni, al-Razi dan sebagainya, 

keilmuan dan pendekatan Rasulullah SAW 

dalam aspek kesihatan dan perubatan telah 

terserlah melalui hadis-hadis yang 

menjelaskan beberapa perkara berkaitan 

seperti berikut;   

a. Berlakunya jangkitan (infection) penyakit 

adalah diakui oleh Rasulullah SAW. Baginda 

menyeru umatnya agar berhati-hati ketika  

bermuamalat dengan pesakit yang 

membawa penyakit yang boleh berjangkit. 

Malah terdapat sabda Baginda SAW yang 

tegas berkaitan hal ini bermaksud;

ñLarilah dari orang yang berpenyakit kusta 

seperti kamu lari dari singa.ò 

                                           (Riwayat Bukhari)

b. Penularan dan merebaknya penyakit 

berjangkit adalah dengan sebab musabab. 

Setiap penyakit yang berjangkit ada cara-

cara tertentu, ada yang berjangkit melalui 

makan dan minum, ada yang melalui darah 

dengan suntikan, ada yang melalui 

hubungan jenis dan sebagainya. Terdapat 

hadis yang menafikan jangkitan penyakit 

tanpa sebab. Sabda Baginda SAW yang 

bermaksud;

 

ñTidak ada jangkitan penyakit tanpa sebab.ò

                                           (Riwayat Bukhari)

c. Dalam keadaan yang diperlukan orang 

yang sihat boleh bersama pesakit dengan 

berserah pada Allah SWT. Oleh itu sesiapa 

yg bertanggung jawab utk brsama pesakit yg 

berjangkit ini seperti pegawai dan petugas 

perubatan hendaklah yakin dengan Allah 

SWT dan meminta perlindungan 

kepadaNya. Jabir bin Abdullah ra telah 

meriwayat yang bermaksud;

ñSesungguhnya Rasulullah SAW mengambil 

tangan pesakit kusta (leprosy), lalu mengajaknya 

makan bersama dalam satu bekas. Nabi saw 

bersabda ñMakanlah dengan nama Allah,  

berpegang teguh kepada Allah dan berserah 

padaNya.ò 

                                                    (Riwayat Tirmizi)

d. Pengasingan atau penjarakan sosial 

dalam kalangan masyarakat seperti pesakit 

berjangkit dari orang-orang yg sihat 

(isolation). Beberapa hadis Rasulullah SAW 

yang menunjukkan bahawa perlunya 

pengasingan di antara orang yang sihat 

dengan pesakit yang berjangkit ini. Ini untuk 

mengelakkan jangkitan penyakit dan 

penularannya ke dalam masyarakat.

ñPesakit yang berjangkit tidak boleh mendatangi 

orang yang sihat.ò 

(Riwayat Bukhari)

ñBergaullah bersama pesakit kusta dengan jarak 

selembing atau dua lembing.ò 

(Riwayat Abu Nuôaim)

e. Islam menggalakkan umatnya berusaha 

mengelakkan dari penyakit. Antara usahanya 

adalah tidak masuk ke tempat yang ada 

penyakit berjangkit atau wabak. Ini jelas apa 

yang berlaku kepada Saiyidina Umar ketika 

mana beliau hendak masuk ke dalam Syam. 

Apabila beliau mengetahui di Syam 

berlakunya wabak taun, dia berpatah balik 

dan tidak jadi masuk ke Syam. Lalu Abu 

Ubaidah al-Jarrah berkata:

ñAdakah engkau cuba lari dari ketentuan 

(takdir) Allah?ò

Umar menjawab:

ñAlangkah baik sekiranya kata-kata ini 

diucapkan oleh orang lain. Ya, kami lari dari 

ketentuan Allah kepada ketentuan Allah.ò 

(Riwayat Bukhari)

Maksud kata-kata Saiyidina Umar itu ialah 

bukan lari daripada takdir Allah, tetapi 

berusaha mencari takdir yang lebih baik.

Kuarantin

Kuarantin adalah menghadkan pergerakan 

orang-orang yang sihat yang pernah 

bersama dengan pesakit yang berjangkit 

pada satu tempat dalam masa penyakit itu 

boleh berjangkit. Tujuan utamanya adalah 

supaya dapat mengelakkan dari penyakit 

berjangkit itu menular ke dalam masyarakat 

yg sihat. Walaupun mereka ini dilihat sihat 

tetapi ada kemungkinan penyakit sudah 

berjangkit kepada mereka dan gejala 

penyakit itu belum timbul kerana masa lagi 

diperingkat permulaan. Berkaitan dengan 

kuarantin ini, 

Baginda Rasulullah SAW ada bersabda 

yang bermaksud;

ñTaun adalah tanda kemurkaan Allah yang 

mana Allah menguji hamba-hambanya. 

Apabila kamu mengetahui adanya penyakit itu 

di sebuah tempat janganlah kamu masuk ke 

tempat itu. Apabila kamu berada di tempat 

yang ada penyakit taun (atau penyakit 

berjangkit lain) janganlah kamu lari keluar 

darinya.ò 

(Riwayat Muslim)

Hadis ini menjelaskan prinsip dan 

pendekatan sama sepertimana yang 

disarankan oleh World Health 

Organization (WHO) dalam menangani 

wabak penyakit berjangkit seperti 

pandemik COVID-19 yang melanda 

seluruh dunia ketika ini. 

Pandemik COVID 19 yang melanda kini 

menjadi suatu iktibar dan pengajaran 

besar kepada manusia betapa mereka 

terlalu kerdil dan lemah. Virus corona 

yang tidak dapat dilihat dengan mata 

kasar boleh mencetus kegawatan dan 

kemuruduman ekonomi dunia yang 

sangat dimegahi oleh manusia khususnya 

di negara-negara maju di Barat. Kini 

seluruh dunia perlu memulakan 

kehidupan dengan norma baharu dan 

akan terus hidup bersama COVID-19 

dalam jangka masa yang tidak dapat 

dipastikan. Semoga Allah SWT 

melindungi kita daripada musibah dan 

memelihara keimanan seluruh umat Islam 

di muka bumi ini untuk berjuang 

meneruskan kehidupan mengikut neraca 

ketetapanNya.

Rujukan: 

Mausuôah Fiqhiyyah Tibbiah oleh Dr 

Ahmad Kanôan.

Fathul Bari oleh Imam Ibnu Hajar

Wakaf Pendidikan MAIK UMK secara 

rasminya telah memetrai perjanjian 

usahasama di antara Universiti Malaysia 

Kelantan (UMK) dan Majlis Agama dan 

Adat Istiadat Melayu Kelantan (MAIK) 

dalam pengurusan kutipan, pelaburan 

dan agihan Wakaf Pendidikan MAIK 

UMK di UMK khasnya dan di Negeri 

Kelantan amnya.

Wakaf Pendidikan MAIK UMK ini 

bertujuan merealisasikan hasrat untuk 

menyediakan lebih banyak peluang 

kemudahan, bantuan kos pengajian dan 

menjaga aspek kebajikan pelajar-pelajar 

UMK. Lebih banyak kebaikan yang akan 

dikecapi oleh warga pelajar UMK dengan 

berjayanya Wakaf Pendidikan MAIK 

UMK ini. 

Wakaf juga membawa kesejahteraan 

kepada semua insan. Amalan berwakaf 

akhirnya akan menuju kepada realisasi 

saranan urustadbir terbaik, 

kemasyarakatan dan kemaslahatan alam 

sekitar (ESG- Environment, Society and 

Governance).

Pusat Islam Universiti Malaysia Kelantan 

(PIUMK) menyeru kepada anda semua 

BERWAKAF sama ada untuk diri sendiri, 

ibu ayah dan ahli keluarga kita yang 

masih hidup ataupun yang sudah 

meninggal dunia.

Sumbangan dalam bentuk kewangan 

boleh disalurkan ke akaun :

03036010175476 (BANK ISLAM)

TABUNG AMANAH PENDIDIKAN 

WAKAF MAIK UMK

Petikan Hadis
Daripada Abu Hurairah r.a. bahawa Nabi 

Muhammad s.a.w bersabda: "Apabila seorang 

anak Adam mati putuslah amalnya kecuali tiga 

perkara : sedekah jariah,atau ilmu yang memberi 

manfaat kepada orang lain atau anak yang soleh 

yang berdoa untuknya." 

(Hadis Sahih - Riwayat Muslim dan lain-lainnya)

Untuk pertanyaan dan resit sumbangan, sila hubungi:

Dr. Hazriah - 0139386576

FASTABIQUL
KHAIRAT

KOTA BHARU, 27 Jun ïYBrs. Pengarah Pusat Islam UMK, Prof. Madya Dr. Mohd Zain

bin Mubarak bersama Ketua Unit Wakaf Pusat Islam UMK, Dr. Hazriah Hasan dan staf

Pusat Islam UMK iaitu Ustaz Wan Mohd Amir bin Yusoff dan Ustaz Mohd Binyamin Che

Yaacob telah menghadiri Majlis Pelancaran Bulan Wakaf anjuran Majlis Agama Islam

dan Adat Istiadat Melayu Kelantan di Dewan Besar Balai Islam, Kompleks Islam

Darulnaim, Lundang hari ini.

Titah Perasmian serta Gimik Pelancaran Bulan Wakaf telah disempurnakan oleh Yang

Berhormat Mulia Tengku Temenggong Kelantan, Tengku Tan Sri Dato' Haji Mohamad

Rizam bin Tengku Abdul Aziz, selaku Yang Dipertua MAIK.

Majlis tersebut turut mengadakan Sesi Tandatangan Perjanjian Usahasama di antara

MAIK dengan Universiti Sains Malaysia (USM), Universiti Malaysia Kelantan (UMK) dan

Yayasan Islam Kelantan (YIK). Melalui usahasama ini, MAIK telah memberi kuasa

mutawalli kepada USM, UMK dan YIK bagi mengutip wakaf tunai yang kemudiannya

wang tersebut akan digunakan untuk tujuan pendidikan atau kesihatan

sebagaimana kuasa diberikan.

BULAN WAKAF MAIK

M A K A L A H  E D I S I  7P U S A T  I S L A M

Sumbangan Wakaf Tunai berjumlah RM189,040.19 daripada pelbagai pihak dan agensi

turut disampaikan kepada YIK, UMK dan USM dalam majlis itu.

Turut hadir, YABrs Timbalan Yang Dipertua MAIK, Tuan Haji Zulkifle bin Ab Rahman; YB

Pegawai Kewangan Negeri Kelantan, Dato' Haji Norazman bin Abd Ghani; YB Sahibus

Samahah Mufti Negeri Kelantan, Dato' Haji Mohamad Shukri bin Mohamad; YB Sahibul

Fadhilah Timbalan Mufti Negeri Kelantan, Dato' Haji Nik Abdul Kadir bin Haji Mohamad;

Ketua-ketua Jabatan; Ketua-ketua Jajahan; Ketua-ketua Badan Berkanun Negeri dan

Persekutuan serta Imam-imam Masjid Bandar.

M A K A L A H  E D I S I  7P U S A T  I S L A M

Oleh: Khairudin Mat Lazim

BACHOK 17 November 2022 I Pusat 

Islam Universiti Malaysia Kelantan (UMK) 

dengan kerjasama Bahagian Pengurusan 

dan Kecemerlangan Bakat, Pejabat 

Pendaftar menganjurkan Program Kerja 

Till Jannah Perdana bertajuk óBudaya 

Kerja Cemerlang Menurut Perspektif 

Islamô yang disampaikan oleh Selebriti 

Dakwah dan Mudir Pondok Sungai Durian, 

Dato' Dr. Abdul Basit Abdul Rahman, di 

Masjid UMK Bachok. Program ceramah ini 

merupakan program penutup kepada 

program Kerja Till Jannah 2022 yang 

diadakan secara berkala pada tahun ini 

yang mengupas isu-isu pekerjaan dalam 

perspektif Islam.

Program telah dijalankan bermula seawal 

jam 8.00 pagi ialah aktiviti gotong royong 

memasak oleh staf Pusat Islam dan staf 

kontrak pembersihan Universiti Malaysia 

Kelantan dan telah berakhir pada jam 1.00 

tengah hasri. 

Seramai 100 orang peserta terdiri 

daripada 63 orang staf Universiti Malaysia 

Kelantan dan 30 orang peserta dari wakil 

agensi luar sekitar Universiti Malaysia 

Kelantan seperti staf di Institut Kemahiran 

Tinggi Belia Negara Bachok, Sekolah 

Kebangsaan Tangok, Sekolah Menengah 

Kebangsaan Agama Tok Bachok serta 

wakil kariah dari Masjid Mukim Neman dan 

Masjid Repek.

Antara kupasan menarik oleh DatoôDr. 

Abdul Basit Abdul Rahman ialah 

mengaitkan keberkatan mencari rezeki 

iaitu apabila kita diberi peluang untuk 

mencari rezeki hendaklah melaksanakan 

tanggungjawab dan amanah itu dengan 

cemerlang mengikut Islam. Kalau tidak 

kena caranya kita akan rugi, benda 

sepatutnya dapat pahala tetapi tidak dapat 

pahala. Program ini telah dapat menarik 

minat para peserta apabila rata-rata 

peserta tidak melepaskan peluang dengan 

bertanyakan soalan kepada ahli panel dan 

ahli panel telah menjawabnya dengan 

baik. Para peserta juga memohon agar 

urus setia program dapat menganjurkan 

lagi program ini di masa akan datang.

M A K A L A H  E D I S I  7P U S A T  I S L A M

PROGRAM KERJA TILL JANNAH PERDANA
άBudaya Kerja Cemerlang Menurut Perspektif LǎƭŀƳέ

Pada 25 Mei 2022, Pusat Islam UMK telah 

menganjurkan program Haji Muda 2.0 

bertempat di Bangunan Canselori, UMK 

Bachok. Program ini juga disiarkan secara 

langsung melalui platform rasmi Facebook 

Pusat Islam UMK dan Youtube Pusat Islam 

UMK. Program ini bermula pada jam 10.00 

pagi dan berakhir pada jam 12.00 tengah 

hari. 

Pengisian program ini berkisar ibadah 

pensyariatan haji dan pengurusan 

menunaikan Haji di Mekah. Program ini 

telah dihoskan Dr. Mohd Nazri bin 

Muhayiddin, pensyarah kanan Fakulti 

Keusahawanan dan Perniagaan, (FKP) 

UMK selaku moderator pada hari tersebut. 

Panel jemputan pula adalah Prof Madya Dr. 

Azhar bin Muhammad dari Fakulti 

Pengajian Bahasa dan Pembangunan 

Insan (FBI), UMK dan Tuan Haji Ashrof bin 

Shamsuddin, Pengarah Tabung Haji 

Kelantan.  Objektif program ini adalah untuk 

memberi pendedahan berkaitan ibadah dan  

pengurusan Haji kepada warga UMK. 

Kehadiran dianggarkan 85 orang staf UMK 

Bachok. Para hadirin juga tidak melepaskan 

peluang membuka akaun TH di kaunter 

yang dibuka di luar dewan.

Pihak Tabung Haji membuka kaunter bagi 

memudahkan para peserta membuat urusan 

berkaitan akaun simpanan atau ibadah haji

PROGRAM HAJI MUDA 2.0

Pandemik COVID-19 telah melanda di 

seluruh dunia telah menjejaskan ekonomi 

negara yang mana ianya mengancam 

kelangsungan dan kualiti hidup rakyat. 

Pelaksanaan Perintah Kawalan 

Pergerakan telah yang memnyebabkan 

kehilangan sumber pendapatan yang 

mana ianya telah meningkat kadar 

kemiskinan negara. Sebagai contoh, 

golongan peniaga kecil terutama golongan 

asnaf yang baru bertapak dalam 

perniagaan terpaksa berdepan dengan 

masalah aliran tunai disebabkan 

penutupan premis semasa pandemik 

dimana mereka perlu membayar sewa 

premis dan membayar gaji pekerja. Oleh 

hal demikian, institusi zakat di Malaysia 

telah memainkan peranan penting dalam 

membantu golongan asnaf yang terjejas 

dimana pelbagai bantuan dan sokongan 

terutamanya dari segi kewangan melalui 

pembahagian dana zakat kepada mereka 

yang layak.

Zakat bukanlah sesuatu yang asing bagi 

umat Islam. Zakat merupakan salah satu 

daripada lima rukun Islam. Allah (s.w.t.) 

telah menetapkan kepada Muslim bahawa 

pembayaran zakat sebagai Ibadah yang 

wajib. Dari sudut bahasa, zakat berasal 

daripada kalimah (ϢϝЪϾЮϜ (yang diambil 

daripada kalimah ( ̭сІЮϜϝЪϾ  (bermaksud 

berkembang dan subur.

Oleh : Nur Farahiah Azmi

Dari segi istilah, zakat ialah kadar 

tertentu yang diambil daripada 

sebahagian harta tertentu dan 

diagihkan kepada golongan tertentu 

berdasarkan syarat-syarat tertentu. Di 

Malaysia, institusi zakat terletak di 

bawah bidang kuasa negeri. Bagi 

melaksanakan pungutan zakat tersebut, 

kerajaan-kerajaan negeri telah 

mewujudkan undang-undang, 

peraturan serta kaedah tertentu sama 

ada secara langsung melalui pihak 

berwajib atau melalui agen yang 

dilantik khusus bagi tujuan pungutan 

dan pembahagian zakat berkenaan.

Dengan adanya bantuan dan sokongan 

kewangan melalui dana zakat ianya 

dapat meningkatkan taraf hidup, 

pendapatan dan seterusnya membasmi 

kemiskinan serta mengurangkan jurang 

pendapatan golongan asnaf. 

PENDEKATAN KEPADA ASNAF

MENGURUSKAN KEWANGAN 
DALAM MERANCANG DAN 

Golongan asnaf juga disarankan agar tidak 

mudah merasa selesa dengan adanya 

bantuan kewangan ini malah lebih berusaha 

untuk memajukan diri dan meningkatkan 

pengetahuan terutamanya dalam bidang 

kewangan.

Celik kewangan dianggap sebagai salah satu 

faktor utama dalam pertumbuhan dan 

pembangunan ekonomi sesebuah negara. 

Disamping itu, penambahbaikan dalam celik 

kewangan diandaikan akan meningkatkan 

rangkuman kewangan dan peredaran dana, 

dimana ianya akan menghasilkan prestasi 

ekonomi yang lebih baik. 

Apakah yang dimaksudkan dengan celik 

kewangan? Definisi celik kewangan 

merangkumi dari segi keupayaan seseorang 

untuk memperoleh pendapatan peribadi 

mereka,keupayaan seseorang itu untuk 

membuat keputusan mengenai perbelanjaan 

mereka, pemahaman tentang kesan 

keputusan peribadi terhadap pendapatan 

semasa dan masa hadapan dan juga 

termasuk orientasi di pasaran kerja. Selain 

daripada itu, berdasarkan Lusardi dan 

Mitchell (2014), mereka menyebut bahawa 

celik kewangan sebagai "keupayaan 

seseorang individu dalam memproses 

maklumat tentang ekonomi dan membuat 

keputusan yang tepat yang berkaitan dengan 

kewanganò. Secara kesimpulannya, celik 

kewangan dapat dirumuskan sebagai 

kefahaman terhadap ilmu pengetahuan 

kewangan dan juga kebolehan mengaplikasi 

pengetahuan kewangan tersebut.

Kepentingan celik kewangan adalah sangat 

signifikan, sebagai contoh; melalui 

pengurusan kewangan dapat memberi kesan 

yang berkekalan terhadap kesejahteraan 

kewangan individu. Ini kerana keyakinan dan 

kemampuan mengurus kewangan adalah ciri 

kehidupan yang sangat diperlukan untuk 

mencapai dan mengekalkan kualiti hidup 

yang baik.

Tambahan pula, keupayaan kewangan 

membolehkan isi rumah berinteraksi secara 

bertanggungjawab dengan penyedia 

perkhidmatan kewangan, seterusnya 

menyumbang kepada ketahanan kewangan 

mereka.

Literasi kewangan boleh dipertingkatkan 

melalui program dan bengkel pengurusan

kewangan. Dengan terlaksananya program 

celik kewangan, ianya dapat meningkatkan 

ilmu pengetahuan dalam pengurusan 

kewangan, sekaligus menyediakan seseorang 

dengan sikap pengurusan wang baik sebelum 

membuat keputusan pelaburan. Usaha seperti 

ini perlu dipergiatkan dan dipertingkatkan oleh 

institusi yang menguruskan zakat. Antara 

pengisian yang boleh diterapkan di dalam 

program dan bengkel pengurusan kewangan 

adalah seperti penyediaan belanjawan dan 

penyata kewangan, pengurusan kredit dan 

juga perancangan simpanan masa depan. 

Walau bagaimanapun, pihak berwajib perlulah

menyediakan suatu perancangan pengurusan 

kewangan yang lebih strategik dengan 

memberikan penumpuan khusus terhadap 

penubuhan kerangka pengurusan kewangan 

yang relevan serta mempunyai 

kebolehlaksaan pada masa hadapan. Oleh itu, 

penglibatan daripada pakar-pakar kewangan 

adalah penting bagi memastikan pembinaan 

kerangka ini mencapai matlamatnya; 

pengurusan kewangan bagi golongan asnaf. 

Ianya dapatmeningkatkan keyakinan pemberi 

zakat terhadapat kecekapan dan kredibiliti 

institusi zakat dalam menguruskan dana 

zakat. Sehubungan daripada itu, dapatlah 

dirumuskan bahawa celik kewangan untuk 

golongan asnaf wajar dipertingkatkan bagi 

mengalakkan pertubuhan ekonomi dan modal 

insan umat Islam.

KOTA BHARU, 31 Oktober - Seramai 100 

mahasiswi Universiti Malaysia Kelantan (UMK) 

menghadiri seminar Profesionalisme Wanita 

Muda, di Dewan Keusahawanan, UMK Kampus 

Kota, Pengkalan Chepa, hari ini. Perasmian 

seminar sehari anjuran Pusat Islam UMK dengan 

kerjasama Bahagian Hal Ehwal Pelajar dan 

Alumni UMK dan Jawatankuasa Teman UMK itu 

telah disempurnakan oleh Timbalan Pengarah 

Pusat Islam, Universiti Malaysia Kelantan (UMK), 

Dr. Nur Farahiah Binti Azmi. Seminar itu 

menampilkan penceramah selebriti Dakwah, 

Ustazah Asmak binti Husin yang membicarakan 

tajuk ceramah Cinta Dan Cita-Cita.

Manakala Penolong Pengarah (Khidmat Nasihat) 

Bahagian Undang-Undang Keluarga, Jabatan 

Hal Ehwal Agama Islam Negeri Kelantan, 

Ustazah Nasikah binti Ab Rahman 

menyampaikan ceramah bertajuk Mahasiswi 

High Class. Menurut Dr. Nur Farahiah, seminar 

itu adalah bertujuan memberi kan kesedaran 

tentang peranan wanita muda hari ini demi 

menjaga keharmonian, kelestarian keluarga dan 

ummah. Katanya, program ini juga 

membincangkan isu dan cabaran semasa 

khususnya wanita daripada pelbagai displin 

seperti sahsiah, cinta, cita-cita dan kehidupan 

wanita Dan juga kehidupan di kampus universiti. 

ñSelain itu, program ini adalah platform 

terbaikmemandu perasaan cinta wanita agar 

selari dengan kehendak Islam Dan cinta paling 

agung kepada Allah SWT. ñMembina kefahaman 

yang benar terhadap kesejahteraan diri dan 

keluarga serta mendorong wanita muda 

meningkatkan keupayaan untuk terus 

menyumbang kepada pembangunan negara,ò 

katanya.

SEMINAR PROFESIONALISME
WANITA MUDA

Oleh: Ainul Kauthar Karim

Bachok, 29 Mac - Sempena menyambut kedatangan bulan Ramadan, pihak Pusat Islam UMK telah 

menganjurkan program Marhaban Ya Ramadan di Bilik Seminar 2, Bangunan Canselori. Pada tahun ini, 

Pusat Islam UMK mengalu-alukan kehadiran jemputan Dr Zamri bin Rajab, Pensyarah Institut 

Perguruan Sultan Mizan, Kampus Besut sebagai panel jemputan untuk menyampaikan  perkongsian 

yab bertajuk ñ Ramadan Bulan Pahala dan Maghfirahò. Program bermula jam 9.30 pagi. Peserta terdiri 

daripada staf bangunan Pejabat Canselori UMK Bachok secara fizikal dan secara dalam talian di 

Facebook  dan Youtube Pusat Islam UMK. 

Panel menyeru kepada kita semua  untuk meninggalkan perkara yang mengurangkan pahala kita 

seperti mengumpat, berkongsi perkara yang sia-sia, bergosip dalam sosial media. Panel juga berkongsi 

mengenai amalan-amalan  untuk mengimarahkan bulan Ramadan seperti solat berjemaah, qiamullail , 

tadarus Al-Quran secara berterusan, tadabbur dan khatam al-Quran. 

YA RAMADAN
PROGRAM MARHABAN 

